
qu’elles doiuent tenir. Mais la couftume du Pais eft
que celuy qui donne ces aduis, enuoye quelque
prefent affez confiderable pour affeurer la verité de
fes paroles.

~ Conformément 2 cette couftume, receué parmy ces
Peuples, Monfieur le Gouuerneur ayant confideré que
les prefens qu’on auoit faits par le paffé aux Hurons
[10] defcendans en Traite, n’auoient efté que fous le
titre de I'alliance qu’on defiroit faire auec eux, jugea,
I'Efté dernier, que les prefens qu'il leur feroit, pour-
roiét auoir meilleur effet s’ils leur eftoient dénez fous
ce titre: Que les Veritez que nous leur prefchons
eftoient tres-affeurées. En effet jamais prefens n'ont
efté plus auantageux pour la Foy. Car outre qu'au
retour des Canots, tout le Pais ayant apris ce qui
s’eftoit paffé 14 bas, conceut que les chofes que nous
venons leur annoncer font receués par toute la Terre
pour Veritez tres-affeurées, (ce que fouuent plufieurs
ont reuoqué en doute, & caufe que les premiers Fran-
¢ois qu’ils ont conneu, difoient-ils, ne leur auoient
point parlé de Dieu:) Nous en auons de plus tiré cet
auantage, que iamais nous n'auons eu plus d’Audi-
ence dans tous les Bourgs & Cabanes, oit nous auons
efté pour enfeigner ces Peuples.



